
Ringrazzjamenti

Il-Kodic¢i ta’ Etika u Prattika tal-Ghalliema qed jigi ppublikat wara
preparazzjoni u konsultazzjoni ma’ individwi u entitajiet differenti.

Ringrazzjament imur lill-membri tal-Kunsill ghall-Professjoni tal-
Ghalliema f'Malta li ppreparaw l-ewwel abboz u lill-haddiema tal-
Kunsill ghall-appogg li taw f'dan il-process.

Ringrazzjament imur ukoll ghal dawk li hadu sehem fil-process ta’
konsultazzjoni fosthom akkademici mill-Fakulta tal-Edukazzjoni tal-
Universita’' ta’ Malta, il-Malta Union of Teachers, Kunsilli Skolastici
u edukaturi li Lkoll ghamlu kontribuzzjoni valida li giet ikkunsidrata
meta gie zviluppat dan id-dokument.

Messagg
mill-Onor. Ministru
tal-Edukazzjoni u x-Xoghol

Dolores Cristina

L-ghalliema ghandhom rwol fundamentali bhala l-persuni li geghdin
fug quddiem f’kull sistema edukattiva. Ir-rwol taghhom mhux
sempli¢iment li jagsmu t-taghrif jew jghaddu l-informazzjoni lill-
istudenti. Ir-rwol taghhom imur 'L hinn minn hekk, huma jridu joholqu
ambjent ta' taghlim stimulanti biex jizguraw li l-istudenti kollha jilhqu
l-potenzjal shih taghhom. Huma |-mudell ghall-istudenti taghhom i,
konxjament jew subkonxjament, jimitaw l-imgieba taghhom. Huma
jnisslu l-valuri u l-morali li jinfluenza [-hajja tal-istudenti taghhom.
Hija r-responsabilita’ taghhom li jifhmu l-bzonnijiet tal-istudenti anke
barra mill-iskola u hija r-responsabilita’ taghhom li jiehdu hsiebhom u
jghozzuhom.

L-ghalliema taghna jibqghu l-ewwel u l-akbar investment ghal
edukazzjoni tajba u ta' kwalita. Jien napprezza hafna l-mod
professjonali kif |-ghalliema qed jimplimentaw ir-riformi radikali fl-
edukazzjoni li ghaddej minnhom il-pajjiz. Qeghdin jadattaw ghal normi
differenti u qed jilgghu sfidi godda b'entuzjazmu li jaghtihom kreditu.
Biex jirrispondu ghal realtajiet socjali godda u stili ta' hajja differenti
mhix facli. It-teknologija hija sabiha imma ggib maghha sfidi godda u
differenti li Lkoll ged nitghallmu minnhom.

Ir-relazzjoni bejn l-ghalliema u l-istudenti hija ferm importanti u

sensittiva. Din trid tkun mibnija fuq pedament sod, li tibda minn rispett
reciproku kif ukoll fuq l-oghla standards ta' etika. L-istess jinghad ghar-
relazzjoni bejn l-ghalliema u l-membri l-ohra tal-komunita’ tal-iskola li
tinkludi fost ohrajn l-amministrazzjoni, professjonisti ohra u l-genituri.

Hija l-passjoni biex jghallmu u x-xewgqa li jaghtu servizz fl-ahjar
interess tal-istudenti li jwassal lill-ghalliema biex ikomplu jistudjaw
u jizviluppaw fil-professjoni taghhom. L-izvilupp professjonali huwa

¢-cavetta ghal zvilupp fil-karriera u servizz ta’ edukazzjoni ta’ kwalita.

Huwa bi pjacir li qed nipprezenta revizjoni tal-Kodici ta’ Etika u
Prattika ghall-Ghalliema li jirrifletti realtajiet godda u differenti
fil-pofessjoni taghhom. Il-maggoranza tal-ghalliema diga' jsegwu
dawn il-prin¢ipji li qeghdin f'dan il-kodi¢i u dan l-ezercizzju qed
jifformalizza dak li diga’ qed isehh fil-prattika.

Permezz ta’ dan il-messagg qasir nixtieq niehu l-opportunita biex
nirringrazzja lil dawk kollha li ged jaghtu kontribuzzjoni siewja fil-
gasam tal-edukazzjoni. Il-passjoni u d-dedikazzjoni taghhom hija
imprezzabbli. Ir-ringrazzjament tieghi jmur ukoll ghal Kunsill dwar il-
Professjoni tal-Ghalliema u [-MUT ghal kontribuzzjoni taghhom ghal
dan il-Kodici ta’ Etika u Prattika.



Messagg
mis-Segretarju Permanenti

James Calleja

Il-professjonisti kollha ghandhom ikunu kburin li ghandhom Kodi¢i
ta’ Etika u Prattika Professjonali li hu ghodda importanti li jidentifika
l-professjoni taghhom.

Dan il-Kodici ta’ Etika tfassal minn edukaturi ghal edukaturi u jinkludi
l-impeniji i l-professjonist ghandu jkollu lejn l-istudenti, il-genituri
taghhom jew dawk li jiehdu hsiebhom u lejn membri ohra tal-istess
professjoni.

Il-principji ewlenin li fih il-Kodici jiddefinixxu l-interazzjoni bejn kull
edukatur individwali u l-istudenti, l-genituri taghhom, l-awtoritajiet
u l-membri ta’ gruppi multi-dixxiplinari ohra. L-edukazzjoni ta’ ulied
in-nazzjon hi fdata f'idejna u dan ipoggi lilna lkoll, hu x’inhu r-rwol
taghna, f'pozizzjoni specjali ta’ responsabbilta, li titlob minnha livelli
gholja ta’ mgieba.

Il-kwalita tas-servizz li nipprovdu ahna bhala edukaturi professjonali,
ghandha influwenza diretta fuq il-pajjiz u ¢-¢ittadini tieghu, li ghada

pitghada jkunu l-mexxejja tal-pajjiz. Ghalhekk, is-servizz li nipprovdu
irid ikun tal-oghla livell possibbli filwaqt li l-imgieba taghna trid tkun
tali li tikseb l-akbar stima ghall-professjoni taghna.

ILkoll kemm ahna konxji li l-ewwel responsabbilta taghna hi lejn
l-istudent u l-izvilupp tal-potenzjal shih tieghu jew taghha. F'dan ir-
rigward irridu nfittxu l-verita’, niddedikaw l-isforzi kollha taghna biex
naghtu servizz ta' e¢cellenza fil-harsien tal-principji demokrati¢i. Hu
dover taghna li nzommu livell gholi ta’ kompetenza u biex naghmlu
dan irridu nkomplu nizviluppaw professjonalment fil-karriera u
l-professjoni taghna.

Messagg
mill-President tal-Kunsill
ghall-Ghalliema

Adrian Camilleri

Il-Kunsill ghall-Professjoni tal-Ghalliema hu responsabbli biex
jirregola l-imgieba tal-ghalliema kollha f'Malta u permezz ta’ dan il-
Kodici ta’ Etika u Prattika, l-ideali tal-professjoni tal-ghalliema huma
mistqarra b'mod car. Il-valuri li ghandhom jiggwidaw lill-ghalliema
kollha huma enfasizzati f'dan il-Kodici.

Il-Kodi¢i jindirizza r-relazzjoni li [-ghalliema ghandhom mal-
istakeholders kollha, mhux l-anqas mal-istudenti fdati fil-kura
taghhom. Ohrajn huma il-kollegi, l-genituri, l-awtoritajiet edukattivi
u l-komunita’ in generali.

L-implimentazzjoni ta’' dan il-Kodici hi ta’ importanza kbira biex
nassiguraw li l-professjoni tkompli tgawdi r-rispett li rebhet tul hafna
snin. Il-predecessuri taghna hadmu hafna biex kisbu dan ir-rispett u
hu d-dover taghna li nzommubh fl-oghla livell possibbli.

Dejjem kien hemm u jibqa’ jkun hemm sfidi li l-ghalliema jridu
jiffac¢jaw kuljum. 1zda jien kunfidenti li bil-kooperazzjoni ta’ kulhadd
dawn L-isfidi nistghu niffac¢jawhom b'determinazzjoni u nirbhuhom
fl-ahjar interess tal-professjoni tal-ghalliema.

Fil-kumpilazzjoni ta’ dan il-Kodici ta’ Etika taw is-sehem taghhom
diversi professjonisti u ghalhekk hu xieraq li nirringrazzja lil dawn in-
nies. Fost dawk li taw il-kontribut taghhom kien hemm akkademici
mill-Universita’ ta’ Malta — partikolarment mill-Fakulta’ tal-
Edukazzjoni, il-Malta Union of Teachers, diversi Kunsilli tal-Iskejjel,
Kulleggi u individwi li baqghu jhobbu L-professjoni anke wara li
spic¢aw minn ghalliema. Il-kontribuzzjonijiet taghhom kienu validi
hafna u swew hafna fit-tfassil ta’ dan il-Kodici.




- Ministeru tal-Edukazzjoni u x-Xoghol

Fuq nota personali, billi ghadni gdid fil-kariga ta’ President tal-
Kunsill ghall-Professjoni tal-Ghalliema, nixtieq nirringrazzja lill-
Onor. Ministru tal-Edukazzjoni u x-Xoghol, Dolores Cristina li tatni
l-opportunita li nservi fuq dan il-Kunsill. Nirringrazzja wkoll lill-
predecessur tieghi, Dr. Edward Debono li mexxa |-Kunsill ta’ qabli u
lill-membri tal-Kunsill li hadmu flimkien mit-twaqgqif tieghu fl-2008.

Messagg
mill-Malta Union of Teachers

Kevin Bonello

Il-Malta Union of Teachers ilha tikkontribwixxi attivament ghall-
gasam edukattiv lokali sa mit-twaqgqif taghha fl-1919. Ir-rwol doppju
tal-MUT bhala trejd unjoni u bhala assoc¢jazzjoni professjonali jidher
¢ar mill-politika proattiva taghha li thares lejn il-futur. L-unjoni
kienet strumentali biex kienet iffurmata l-professjoni tal-ghalliema li
ghandna llum u kienet ukoll katalist ghal riformi importanti li fasslu
s-sistema edukattiva taghna.

Bizzejjed jinghad li I-MUT antic¢ipat il-htiega u mexxiet b'su¢cess
il-kawza biex l-ghalliem jinghata rikonoxximent professjonali b’'mod
legali. Kienet strumentali biex twaqqaf il-Kunsill tal-Ghalliema,
ghenet fl-edukazzjoni inklussiva u biex il-genituri jibqalhom id-dritt
tal-ghazla f'liema skola jibghatu ‘l uliedhom. Ghalhekk kien naturali
ghall-MUT li tippartecipa fl-ezercizzju li wassal biex jerga’ jkun
formulat il-Kodici ta’ Etika ghall-Ghalliema. L-MUT hi fidu¢juza li
l-maggoranza kbira tal-ghalliema diga’ jimxu fuq il-principji u l-valuri
li hemm fih u ghalhekk dan il-Kodici ta’ Etika se jservi biex ifakkar
lill-ghalliema u bhala gwida aggornata tal-prattika professjonali.
L-ahhar izda mhux l-inqas, l-MUT tixtieq tirringrazzja lill-ghalliema
kollha ghall-hidma fejjieda taghhom fl-edukazzjoni u fil-formazzjoni
tal-istudenti fdati f'idejhom.







Introduzzjoni

[l-Kunsill ghall-Professjoni tal-Ghalliema f’Malta huwa
r-regolatur tal-professjoni tal-ghalliema kif stabbilit mill-
Att dwar |-Edukazzjoni (Cap.327). L-ghan huwa li jgholli
l-istatus tal-ghalliema billi jzomm u jippromwovi l-oghla
livelli ta’ kondotta u prattika professjonali fl-interess
tal-ghalliema, studenti, genituri u l-komunita’. Il-Kunsill
jara kif l-edukazzjoni u l-istandards tal-ghalliema qed jigu
mizmuma u msahha. Il-Kunsill iqis ukoll jekk persuna
tkunx kapaci tippratika l-professjoni ta’ ghalliem.

Il-Kunsill ghandu poteri legali biex jinvestiga u jisma’
kazijiet fuq allegazzjonijiet ta’ kondotta mhux accettabli,
inkompetenza professjonali serja u offizi kriminali li
jinvolvu l-ghalliema.

l-Kodici ta’ Etika u Prattika ghall-
Challiema - Ghan, Skop u Status

Il-Kodici jistabbilixxi l-principji ewlenin ta’ mgieba u prattika tajbin
ghall-ghalliema f’Malta u Ghawdex. L-iskop tieghu hu li jkun

ta’ gwida ghal kunsiderazzjonijiet u decizjonijiet fil-prattika tal-
ghalliema u li jgharraf lill-genituri, u lill-komunita b’tali standards.
Il-Kodi¢i jgharraf ukoll lil membri tal-komunita bi standards li hu
mistenni li jkollhom -ghalliema. Il-Kodic¢i mhuwiex, madankollu,
gwida definittiva jew ezawrjenti. Lanqas m’'ghandu jinqara bhala
mudell dettaljat li ghandu jigi segwit bla ebda riflessjoni ta’ xejn
mill-ghalliema. Billi huma professjonisti, l-ghalliema ghandhom
kostantement jadottaw il-principji msemmija b’'mod kritiku, kont
mehud tal-valur edukattiv tar-relazzjonijiet partikolari ma’ persuni
f'sitwazzjonijiet u processi partikolari ta’ min jghallem u min
jitghallem.

Il-Kodi¢i ghandu l-iskop li jinkoraggixxi lill-ghalliema jadottaw
approc¢ infurmat dwar it-taghlim li jaghtu u dwar kull kuntest tieghu
u, bhala ghalliema professjonali, li jirriflettu dwar il-prattici tajba

u korretti. Ghalliem ghandu jaghmel mill-ahjar biex ikun mudell

ta’ mgieba u ghandu jagixxi fi hdan il-komunita b'mod li jtejjeb il-
prestigju tal-professjoni.

PRINCIPJU EWLIENI NUMRU WIEHED
Li jzommmu Fidudja fil-Professjoni

Membri tal-Professjoni tat-Taghlim ghandhom:

Jibbazaw ir-relazzjoni taghhom ma’ kull student fuq fidu¢ja u
rispett reciproku;

Iqisu s-sigurta u l-benesseri ta’ kull student li jkunu qeghdin
taht ir-responsabbilta taghhom;

Jirrispettaw l-karatteristici unici u diversi tal-komunita
edukattiva li jkunu jiffurmaw parti minnha;

Jahdmu b’'mod kollaborattiv mal-kollegi taghhom u ma’
professjonisti ohra;

Jizviluppaw u jzommu relazzjonijiet tajba mal-genituri, tuturi
u min jiehu hsieb it-tfal;

Ikunu sensittivi ghal kull htiega ta’ kunfidenzjalita meta din
tkun xierqa;

Jassumu responsabbilta biex tinzamm il-kwalita tal-prattika
professjonali taghhom,;

Isostnu kunfidenza u fiducja pubblika fil-professjoni tat-
taghlim; u

Joholqu esperjenzi ta’ taghlim li jkunu jinvolvu, jimmotivaw u
joffru sfida lil kull student f’ambjent inkluziv f'perspettiva ta’
taghlim tul il-hajja.

PRINCIPJU EWLIENI NUMRU TNEJN
Li jzommu Relazzjonijiet
Professjonali mal-Istudenti

Membri tal-Professjoni tat-Taghlim ghandhom:

Izommu konfini professjonali kemm meta jkunu l-iskola u kemm

barra mill-iskola, jevitaw kull kuntatt fiziku mhux dovut, jevitaw
komunikazzjoni mhux adatta permezz ta’ kull tip ta’ medja u jevitaw
kull tip ta’ relazzjoni mhux dovuta ma’ studenti. Il-membri tal-
professjoni tat-taghlim ghandhom [-obbligu u huma fl-ahhar mill-ahhar
responsabbli li jzommu distanza professjonali;

Jogghodu lura milli jiehdu xi vantagg mir-relazzjonijiet professjonali
taghhom ma’ studenti ghal benefi¢¢ju personali taghhom,

inkluz permezz tal-ghotja ta’ lezzjonijiet privati lil studenti mill-
klassijiet li jkunu jghallmu fihom jew li jkunu taht ir-responsabbilta
amministrattiva taghhom, bi hlas, sew jekk bi flus jew b'xi
korrispettiv;

Jaghmlu, b’mod professjonali, interventi ta’ pastoral care mal-
istudenti, u jgibu ruhhom kif jixraq lill-pozizzjoni unika ta’ fidu¢ja
taghhom u lill-istatus taghhom bhala mudelli ta’ mgieba;

Isegwu policies ta’ maniggar ta’ mgieba u ta’ skejjel siguri, kif ukoll linji
gwida kif diretti mill-iskola, kullegg u awtoritajiet edukattivi rilevanti;

Jagixxu b’'mod xieraq ma’ kull student, billi joqoghdu attenti ghal kif
jitkellmu, il-gesti li jaghmlu u l-attitudni taghhom, b'mod illi jizguraw
li ma jkunx imbarazzanti jew dispreggativi, u jizguraw li ma juzawx
lingwagg abbuziv jew jaghtu ismijiet offensivi jew jaghmlu rimarki
mhux xierqa; u

PRINCIPJU EWLIENI NUMRU TLIETA
Li jirrispettaw [-Karatteristici
Unici u Diversi tal-Istudenti

Membri tal-Professjoni tat-Taghlim ghandhom:

Juru rispett lejn id-diversita, izommu l-ekwita u jippromwovu
l-ugwaljanza rrispettivament mill-generu, razza, religjon,
orjentament sesswali, dehra, et3, lingwa jew htigiet jew hiliet
differenti;

Ikollhom gharfien u ftehim aggornat ta’ proceduri attwali ghall-
protezzjoni tat-tfal, filwaqt li jimplimentawhom u jkunu konformi
maghhom,;

Ikollhom gharfien aggornat ta’ linji gwida li jinhargu b’'mod nazzjonali
mill-Kunsill dwar il-Professjoni talGhalliema, mill-iskola jew kullegg
taghhom, minn awtoritajiet edukattivi u l-Uffi¢cju tal-Kummissarju
ghat-Tfal, fejn dawn ikunu jirrigwardaw l-imgieba personali u
professjonali taghhom,;

Jikkontribwixxu ghall-holgien ta’ ambjent skolastiku ekwu u inklussiv
billi jindirizzaw kull diskriminazzjoni, in¢idenzi ta’ sterjotipi u bullying;

Jidentifikaw u, kemm jista’ jkun malajr, jirreferu lill-awtoritajiet
kompetenti kull haga li jista’ jkollha impatt fuq il-benesseri tal-
istudenti.

PRINCIPJU EWLIENI NUMRU ERBA'’
Li jahdmu b’Mod Kollaborattiv
mal-Kollegi, Genituri,

Tuturi u Min jiehu hsieb it-tfal

Membri tal-Professjoni tat-Taghlim ghandhom:

Jahdmu b’mod kolleggjali u f'’koperazzjoni ma’ kollegi u ma’
professjonisti ohra li jkunu jahdmu f'timijiet multidixxiplinarji
uffi¢jalment rikonoxxuti mill-awtoritajiet edukattivi;

Permezz tal-oghla standards ta’ kortesija professjonali, jirrispettaw,
isostnu u jikkollaboraw ma’ kollegi kemm f’dak li jkollu x’jagsam
mal-edukazzjoni tal-istudenti, kif ukoll f'dak li ghandu x’jagsam maz-
zamma ta’ relazzjonijiet mal-kollegi;

Ikunu lesti li, b’kull mod possibbli, jghinu lil kollegi godda taghhom u
lil dawk il-kollegi li jkunu ghadhom qed jiréievu tahrig jew induction;

Jirrispettaw l-awtorita ta’ kollegi professjonali anzjani filwagqt li
jzommu d-dritt li jesprimu l-fehma professjonali taghhom u lima
jagblux;

La jwiddbu, ji¢éensuraw, i¢anfru jew jikkritikaw lil i kollega jew
membru iehor tal-professjoni tat-taghlim quddiem studenti jew fil-
pubbliku;

Izommu lura milli jaghmlu dikjarazzjonijiet pubblici l jistghu jaghtu
isem hazin lill-professjoni;

Jizviluppaw u jzommu relazzjonijiet tajbin bejn id-dar u l-iskola,
filwaqt li jirrispettaw ir-rwol tal-genitur, tutur jew min jiehu hsieb it-
tfal fl-edukazzjoni tal-istudenti;

Sa fejn ikun possibbli, jinvolvu u jahdmu b’'mod pozittivament mal-
genituri b’'mod miftuh u ta’ rispett;

Jizguraw li l-komunikazzjoni taghhom mal-genituri, l-istudenti u
l-kollegi tkun konformi ma’ dawk il-policies u pro¢eduri mahruga
mill-iskola jew l-kullegg taghhom, u ma’ dawk il-policies u proceduri
edukattivi mahtruga f'livell nazzjonali;

Juru rispett lejn id-diversita meta jkunu qeghdin jittrattaw ma’
kollegi, genituri, tuturi jew min jiehu hsieb it-tfal fil-kapacita
taghhom ta’ shab fil-process edukattiv; u

Jaghmlu kull sforz biex jinkuraggixxu genituri, tuturi u min jiehu hsieb
it-tfal jinteressaw ruhhom b’'mod attiv fl-edukazzjoni u l-benesseri
tat-tfal li jkunu fil-kura taghhom.

PRINCIPJU EWLIENI NUMRU HAMSA
Li jimxu b'Onesta u Integrita

Membri tal-Professjoni tat-Taghlim ghandhom:

Ikunu konformi ma’ dawk il-policies u proc¢eduri dwar kif ghandhom
jintuzaw il-proprjeta, il-facilitajiet, il-finanzi u u [-ICT fl-ambjent
edukattiv taghhom, sew jekk ikunu mahruga mill-iskola jew il-kullegg
taghhom, u sew jekk ikunu policies u proceduri edukattivi mahtruga
f'livell nazzjonali;

B’integrita u b’konformita ma’ regolamenti u proc¢eduri uffi¢jali,
jaghmlu hidmiet relatati mal-assessjar u mal-ezamijiet;

Jirrapprezentaw lilhom infushom, l-esperjenza, il-pozizzjoni
professjonali u kwalifiki taghhom b’onesta;

Jizvelaw biss informazzjoni kunfidenzjali fil-parametri moghtija
lithom mill-ligi;

Ikunu konxji tal-pozizzjoni taghhom bhala mudell ta’ mgieba ghall-
studenti; u

Kemm fil-hajja personali u professjonali taghhom, ikunu konxji tal-
imgieba u l-attitudni taghhom, hekk li dawn jistghu jkollhom impatt
fuq il-professjoni li jkunu jirrapprezentaw.



Ministeru tal-Edukazzjoni u x-Xoghol

PRINCIPJU EWLIENI NUMRU SITTA
Li jzommu Aggornati l-Gharfien
u |-Prattika Professjonali taghhom

Membri tal-Professjoni tat-Taghlim ghandhom:

Izommu standards ta’ prattika gholjin fir-rigward tat-taghlim,
organizzazzjoni tal-klassi, ippjanar, sorveljanza, assessjar u rappurtar;

Izommu l-gharfien u l-hiliet professjonali taghhom aggornati tul il-
karriera taghhom ta’ ghallliema;

Izommu aggornat l-gharfien taghhom dwar linji gwida u zviluppi
edukattivi relatati mal-kariga u rwol taghhom ta’ ghalliema u fir-
rigward tat-taghlim b'mod generali;

Jirriflettu u jivvalutaw il-mod li bih jezercitaw il-hidma taghhom
bhala parti mill-izvilupp professjonali kontinwu taghhom;

Ikunu miftuhin u jirrispondu pozittivament ghal kummenti u
suggerimenti kostruttivi dwar il-prattici ta’ taghlim taghhom; u



"Dawk li jafu, jaghmlu.
Dawk li jithmu, jghallmu.”






Il-Kodici ta" Etika u Prattika ghall-Ghalliema

Glossarju ta’ Frazijiet

Genitur

“Genitur” tfisser il-missier jew
l-omm u tinkludi lil kull persuna
li jkollha l-kura u l-kustodja tal-
wild, sew legali sew attwali, ta’
kull student.

Il-Kodi¢i
“Il-Kodic¢i” tfisser il-Kodi¢i ta’

Etika u ta’ Prattika tal-Ghalliema.

Il-Kunsill

“Il-Kunsill” tfisser il-Kunsill dwar
il-Professjoni tal-Ghalliema
f'Malta mwaqgqaf bl-artikolu

26 tal-Att dwar l-Edukazzjoni
(Kap. 327).

Ghalliem

“Ghalliem” tfisser membri
tal-professjoni tat-taghlim
f'Malta li jinghataw warrant
biex jipprattikaw il-professjoni
f'Malta kif provdut dwar dan
fit-Tagsima Ill tal-Att dwar
l-Edukazzjoni. Il-frazi “Ghalliem”
ma tinkludix Kindergarten jew
Learning Support Assistant,
ghalliem fi skola li tghallem

lingwa bhala Isien barranija, jew lil xi
persuna li taghti servizz ta’ taghlim
f'setturi kulturali, sportivi u religjuzi,
sakemm dak it-taghlim ma jkunx
qgieghed jinghata bhala parti integrali
taledukazzjoni obbligatorja skont
il-kurrikulum fi skola licenzjata.

Medja

“Medja” tfisser il-medja so¢jali
(inkluzi teknologiji li jkunu web-u
mobile-based) bhal networks so¢jali,
blogging; medja digitali inkluzi
e-mail, internet, text messaging;
medja elettronici u medja tal-
istampar.

Mudell ta' Mgieba

“Mudell ta’ Mgieba” tfisser kull
persuna li taghti ezempju u li
l-imgieba taghha tigi emulata mill-
ohrajn.

Student

“Student” tfisser kull min ikun
qgieghed jitghallem u studenti f’livelli
primarji, sekondarji u edukazzjoni
avvanzata fl-istituzzjonijiet
edukattivi kollha.



"L-ghalliem medjokri jghid.

hall
Nnall

nal

lem tajjeb jispjega.
iem superjuri juri.

iem eccellenti jispira.”



